
ABROJOS (1948), PRIMEIRO POEMARIO —-INEDITO-

DE NOVONEYRA

XESUS ALONSO MONTERO

Para Manuel Neira Pol,

curmdn do gran poeta e vello amige meu (desde que, como avogado,
me defendeu, con cotaxe, en Lugo, nas boqueadas do franquismo).

a non estd entre nés Uxio Novoneyra,

que faleceu en Santiago de Compostela

o 30 de outubro do ano 1999, cando

inda non cumprira 70 anos'. Eu postio

un exemplar —o Gnico, creo— do seu primeiro libro

de poemas, libro do que hoxe ofrezo, cunhas noti-

cias histérico-literarias, nove textos (inéditos,

naturalmente). Algin dia farémo-la edicién facsi-

mile do poemario completo, pero, mentres non

chega ese dfa, os lectores das presentes pdxinas xa

poden albiscar como foi, en boa parte, a prehisto-

ria do escritor que, en 1955, co libro Os eidos,
estreaba a sia voz fonda de poeta esencial.

ENCONTRO CON NOVONEYRA HAI
52 ANOS*

A primeiros de outubro de 1948, comecei os
meus estudios de Filosofia e Letras na Universida-
de Central (Madrid), e foi nas aulas da facultade
onde batin por primeira vez cun mozo lugués do
Courel, un ano menor ca min, que xa tifia no
corpo o verme da literatura, da poesia sobre todo.
Chamdbase, daquela, Eugenio Novo Neira.

A nosa relacién nas aulas, ainda que breve, foi
intensa. O Uxio asistia ds clases como ointe, pois,
nesa data, non aprobara o Exame de Fstado (a
revilida posterior 6 sétimo curso do Bacharelato),

! Nacera, en Parada de Moreda (rerras do Courel}, 0 19 de
xaneiro de 1930.

2 Neste capitulo retoco e amplio notablemente o artigo
«Encontro con Novoneyra hai cincuenta anos», publicade na
carpeta colectiva Uxifo Novoneyra. Homenaxe, [Santiage de
Compostela], Asociacién Cultural O Galo, 1999. No meu
texto e noutros hai bastantes erros, imputables 4s présas con
que se editou a carpeta —magnifica, por outra parte— co fin de
que safse do prelo antes do falecemento do poeta.

quizais porque non se lle daban ben o Latin e as
Matemdticas, probas de notable entidade naquel
curriculum, o Bacharelato de 1938. Non tendo,
como ointe, a obriga estricta de asistir 4s clases, o
Uxio escollfa as mdis acordes coa sua inclinacidn,
especialmente as de Literatura Espafiola, imparti-
das por don Francisco Maldonado de Guevara,
profesor que, pese 6 seu nacionalcatolicismo (fora
denunciante de Unamuno, en Salamanca, no
outono do 36), tifia unha certa orixinalidade, non
era pobre en saberes literarios e non carecfa de pai-
x6n {ntima 4 hora de explicar algiins temas (xa
publicara, nesas datas, un libro titulado La «maies-
tas cesarear en El Quijote). Non era pouco no ermo
daquela Facultade franquista na que os profesores
de disciplinas literarias ou eran falanxistas (foa-
quin de Entrambasaguas) ou charlatdns (Luis
Morales Oliver) ou monaguillos do OPUS DEI
(Rafael de Balbin). O certo ¢ que o Uxio e mais eu,
anos despois, temos falado con certa gratitude das
clases de den Francisco Maldonado, el en termos
mdis xenerosos. Novoneyra, que deixou axifia a
carreira, non tivo a sorte de asistir 4s leccidns, de
materias lingiifsticas, de don Rafacl Lapesa e don
Ddmaso Alonso, profesores dos dltimos cursos na
especialidade de Filoloxfa Romadnica. Eu, si.
Moito antes de rematarse aquel noso primeiro
curso universitario (1948-49), Novoneyra conver-
teuse nun asiduo da Biblioteca Nacional, onde
consultaba, con fruicién, algunha das Historias da
Literatura universal, unha especialmente, a dirixi-
da por Ciriaco Pérez Bustamante (Madrid, Adas,
1946). Neses grosos volumes, o Uxio asomdbase,
pola via biogrifica e erudica, 6s poetas das mdis
diversas linguas e dos mdis diversos tempos: poetas
de lingua sdnscrita, de lingua grega, de linguas
escandinavas, de linguas eslavas, de linguas orien-
tais... A partir de ai, o Uxio pasaba horas ¢ horas
diante dos ficheiros da biblioteca (daquela, ma-

nuais) 4 procura de traducciéns castelds de poetas
antigos e modernos, préximos e exéticos: de todos
aqueles dos que tifia a sospeita de que lle fan ofre-
cer un lume especial nas sdas palabras ou un «son»
misterioso nos seus versos. A cotio, as sdas sospei-
tas non eran erradas, por ruins que fosen as ver-
sibns, tantas veces feitas desde unha lingua que
non era a orixinal.

Meses despois, a erudicién de Novoneyra en
cuestidns poéticas era moi superior 4 de calquera
de nés, mesmo 4 dos alumnos mdis aplicados, pese
a que, no segundo curso da carreira, a Historia da
Literarura Universal era asignatura obrigatoria. No
que o Uxio estaba a anos luz de todos era en lec-
tura de poetas estranxeiros (ben ou mal craduci-
dos), algins deles nunca visitados por ningin de
nés (ou minimamente saudados): Kalidasa, Canrar
dos Cantares, Safo, Virxilio, Song Yu, Petrarca,
Ronsard, Shakespeare, Goethe, Puxkin, Petdf,
Lénnrot, Leopardi, Verlaine, Maiakovski...

Nese polifénico universo, o dos poetas citados e
moitos outros, habitaba Uxfo Novoneyra, devoto,
como poucos, da causa poética, da «relixién» da
poesfa. Cando empeza a escribir versos, presiona-
do por tantas e tan grandes voces, a Novoneyra
non lle sae a sda mellor voz, aquela que hoxe reco-
fiecemos como mdis sda. Nesas datas (1948,
1949...), escribe o que eu considero o seu primei-
ro libro de versos: Abrojos (Poemas cortos), inédito
ata hoxe.

IT
O LIBRO ABROJOS

O orixinal manuscrito regaloullo o autor a José
Luis Salgado Diéguez, lugués e estudiante de
Enxcieria, en Madrid, nas datas en que nds cursa-
bdmo-los primeiros anos de Filosoffa e Letras.
Tempo despois, en 1960, xa profesor eu en Lugo,
José Luis Salgado, un dfa de emocidns varias, fixo-
me un extraordinario agasallo: regaloume Abrojos e
sete cuartillas soltas (con senllos poemas autdgra-
fos), versos que xa estdn lonxe deste librifio inicial
e que preludian, en parte, Os eidos. Pero na pre-
sente ocasion s6 falarei de Abrojos. Dia vird en que
ofreza esas interesantes pdxinas e, con elas, outras
moi posteriores: as anotaciéns —moitas ¢ valiosas—
que Novoneyra fixo, en 1967, nun exemplar, que
postio, de Fleglus del Caurel y otros poemas
(Madrid, Adonais, 1966). Insisto en que son moi-

tas e moi valiosas, todas do seu pufio e letra. S4i-
bano os estudiosos da sda poesia.

Abrajos (Poemas cortos) é unha libretifia de 8 x
11 cm que consta de tapa e 41 follas, manuscritas,
na sia maiorfa, por unha soa cara. Os poemas, en
xeral moi breves, son trinta e seis, numerados en
romano. Deles, o XXV, é, pola extensién, excep-
cional. Titulado «Contemplacién», €, en palabras
do autor, «<Poema en varias estrofas, una por pdgi-
na». {En realidade, son sete as estrofas). O reverso
da cuberta contén a dedicatoria.

Os poemas non estin datados, pero hai un, o
miis longo (exceptuado «Contemplacién»), que nos
ofrece unha pista cronoléxica. Refirome a «Elegfa a
la muerte de Gustavo Freire»?, acaecida en Lugo o
10 de outubro de 1948. Todo fai supofier que esta
elexfa foi escrita arredor desa data. De ser asi, polo
menos un dos poemas de Abrojos data de 1948.

Noutro poema, o XXX, o encabezamento («El
dia del fallecimiento de G. A. Bécquer») non indi-
ca, necesariamerte, que eses versos s¢ escribisen o
22 de decembro. Se asi fose, ignordmo-lo ano
(:1948?, ;19492...). En calquera caso, este poema
confirma o becquerianismo do noso poeta, ben
presente e evidente nas pdxinas de Abrejos, titulo
axeitado para o poemario deste mozo nove que
sofre as «espifias» do amor (polo menos literaria-
mente). No titulo, e nos ecos de Bécquet, coincide
co segundo libro de Rubén Darfo, que ¢ de 1887,
ainda na sita etapa premodernista.

Cremos, tal como vimos afirmando, que Abro-
jos ¢ o primeiro libro de Novoneyra, afirmacién
que sd parece cuestionar unha brevisima ficha bio-
bibliografica: a que estampa Anvonio Couceiro
Freijomil no segundo volume do seu Diccionario,
impreso en outubro de 1952. Reza asi: «Novo
Neira, Eugenio. Nacid en Parada de Caurel (Lugo)
en 1930. Tiene inédito el libro de poemas Rojon*.

Tefio a impresion de que quen informou 6 sefior
Couceiro Freijomil recordaba mal o titulo do libro
ou foi o propio bibliégrafo quen o ofu mal.

No tempo de Abrojos (1948, 1949..), Novo-

neyra, lector, sempre, de poetas e, ds veces, facedor

* O musico lugués Gustavo Freire Penelas (1885-1948) ¢
o autor de composiciéns como Festa na Tolda e da misica da
zarzuela de José Trapero Pardo Newn chores, Sabelina (1943).
Nos dltimos anos da sia vida dirixia 3 banda municipal de
Lugo.

* Diccionario bip-bibliogrdfico de escritores, Santiago de
Compostela, Bibliofilos Gallegos, II, 1932, p, 483.

de versos sinxelos e romdnticos, serve a «relixidény
da poesfa como recitadot, como xograr que pon a
stia voz de rapsoda 6 servicio dalgunhas das gran-
des voces poéticas que o engaiolaban. Esta xogra-
rfa, exercitada sempre con autenticidade e paixon,
levaraa nesas datas por non poucas cidades de
Espaiia. Ramén Pifieiro, no seu prélogo a Os eidos,
fai referencia a esta dimensién do noso escritor,
daquela cunha «cdseque runfante confianza..., sin
duda froito da mocedade € mdis dos trunfos de
poeta-rapsoda»’.

ITI
DESPOIS DE ABROJOS

Tempo despois, 6 referirse Novoneyra a esa stia
andaina de recitador publico, matizarfa: «Eu era,
eu son un “dicidor” de poemas». Non era pouco,
non ¢ pouco.

Xa en Galicia, desde 1952, nos meses en que
cumpre o servicio militar, ten unha relacién inten-
sa con Manuel Marfa, soldado coma el, pocta en
galego desde Muifieiro de brétemas, de 1950. Vai

ser Manuel Maria quen o leve 4 tertulia do café
Espafiol, en Santiago, a aquela «cdtedra» na que
oficiaban, entre outros, Otero Pedrayo, Bouza-
Brey, Maside ¢ Pifeiro. A estes dous dedica Os
eidos, un libro —e unha eleccién idiomdtica~ que
non se explica sen a voz comprometida e persuasi-
va de quen o prologarfa en 1953: Ramén Pifeiro.
Ali, pois, nun café de Santiago de Compostela,
Uxio Novoneyra, novo Adridn Solovio, descobre a
sua terra e o seu verdadeiro «humus». Nun café e
nas paseatas socraticas con Ramén Piheiro.

O lector ¢ o dicidor, que transitara, desde 1948,
por tantos mapas literarios distantes, acaba de des-
cubrir no idioma galego, na fala do Caurel, unha
lingua que axifia converterd nun prodixioso dialec-
to artfstico. Non foi esta a tnica proeza de Os eidos,
o primeiro e principal libro de poemas de Uxio
Novoneyra. Nel, algunhas cousas falan coa siia voz.

Anos antes, cando o poeta andaba 4 procura da
sia verdadeira voz, exercitaba a sda inclinacién
literaria escribindo os poemifias de Aérojos, libro
do que hoxe ofrecemos, en facsimile, textos que
nos parecen significativos dese tempo e dese poe-
mario. Exhimanse por primeira vez.

3 «Carta a Novoneyra», en Novoneyra, Os eidos, Vigo, Galaxia, 1955, p. 10. (Esta carta-prélogo é de agosto de 1953).

FACSIMILE (PARCIAL) DE ABROJOS:
DEDICATORIA E OITO POEMAS

